TR e A —

P. VERGILI MARONIS

Cydippe et flaua Lycorias, altera uirgo, 330
altera tum primos Lucinae experta labores, 340 |
Clioque et Beroe soror, Oceanitides ambae,
ambae auro, pictis incinctae pellibus ambae,
atque Ephyre atque Opis et Asia Deiopea
et tandem positis uelox Arethusa sagittis, _.
inter quas curam Clymene narrabat inanem 345 |
Volcani, Martisque dolos et dulcia furta, |
aque Chao densos diuum numerabat amores,
carmine quo captae dum fusis mollia pensa |
deuoluunt, iterum maternas impulit auris |
luctus Aristaei, uitreisque sedilibus omnes 350
obstipuere ; sed ante alias Arethusa sorores

prospiciens summa flauum caput extulit unda,

et procul: ‘o gemitu non frustra exterrita tanto,

Cyrene soror, ipse tibi, tua maxima cura,

tristis Aristaeus Penei genitoris ad undam 355
stat lacrimans, et te crudelem nomine dicit.’

huic percussa noua mentem formidine mater

‘duc, age, duc ad nos; fas illi limina diuum

tangere’ ait. simul alta iubet discedere late

flumina, qua iuuenis gressus inferret. at illum 360
curuata 1n montis faciem circumstetit unda f
accepitque sinu uasto misitque sub amnem. |
lamque domum mirans genetricis et umida regna
speluncisque lacus clausos lucosque sonantis

ibat, et ingenti motu stupefactus aquarum 365
omnia sub magna labentia flumina terra

spectabat diuersa locis, Phasimque Lycumque,

et caput unde altus primum se erumpit Enipeus,

